
Uunga siunnersuut Nalunaaquttap aalajangersarneqarnera pillugu 

Inatsisartut inatsisaata allanngortinneqarneranik Inatsisartut 

inatsisaat (Nalunaaquttat ingerlaqatigiiffiannut allamut ikaarsaarneq, 

aasaanerani nalunaaquttap atorunnaarsinneqarnera) 

(Naleraq) 

 

Uunga siunnersuut Nalunaaquttap aalajangersarneqarnera pillugu 

Inatsisartut inatsisaata allanngortinneqarneranik Inatsisartut 

inatsisaat 

(Nalunaaquttat ingerlaqatigiiffiannut allamut ikaarsaarneq, 

aasaanerani nalunaaquttap atorunnaarsinneqarnera) 

(Siumut) 

Oqaaseqaat: 

Inuit Ataqatigiinniit maluginiarsimavarput nalunaaquttap nikinnera, 3 

tiimiinnarnik Europamut nikingalermat, piniartunut aalisartunullu, 

innuttaasunut, aamma meeqqanut, ileqqutsinnullu sunniinerlussimasoq. 

 

Inuit Ataqatigiinniit isumaqarpugut nalunaaqunaq 4 tiiminik europamut 

nikingaleqqissasoq, upernaakkut ukiakkullu nikisinneqartarunnaassasoq. 

 



 

Nalunaaquttap nikinnerit tamaasa ulluinnarni ileqqutsinnut eqquinerluttarpoq, 

ilaqutariit ullaakkut makinniarnissaannut sunniisarpoq, misissuinerillu 

takutissimavaat atuarnermi malinnaaniarnikkut, ulluinnarnilu ingerlaatsinut 

nalimmassarnerit nukippassuarnik atuisitsisartut, taamaammat Inuit 

Ataqatigiinniit isumaqarpugut piniartut aalisartullu inooriaasaat 

sunnerneqannginnerpaaffissaaniitissagigut, aammali meerartatsinnut ukiormut 

marloriarluta nalimmassartitsiniaasarnerput misissuinerit takutimmassuk, 

nalunaaqutaq kingumut utertinneqassasoq. 

 

Ukiualunni makkunani, nalunaaquttap nikinnerani, Inuit Ataqatigiinniit 

maluginiarparput, aalisartut piniartullu savaatillillu sila 

qaammarsiisalersimagaat, uagulli inatsisiliortuutilluta, kulturerput 

pilersuisutsinnullu pissutsit naleqquttut atuutsittariaqarigut, taamaammat 

siunnersuutit ilalerpagut, qulaani piumasagut ilanngullugit. Taamaattorli 

aningaasatigut sunniutissai, inatsisit uku atuutsilernissaannut sunniutissai 

minnerpaaffianniitinnissaat Inuit Ataqatigiinniit piumasaraagut, allannguineq 

tusarniaanerillu naapertorlugit akeqassammat, Naalakkersuisut inatsimmut 

uunga suliaqarnerminni aningasaqarnitsinnut kalluaanissaata 

minnerpaaffianiitinnissaannut suleqataanissaat pisariaqartutut isigaarput. 

Siunnersuutit tamarmik , aappassaaneerneqartinnagit ataatsimiititaliamut 

susassaqartumut innersuuppagut. 


